Ամփոփաթերթ 
“Հայաստանի Հանրապետության կառավարության 2011 թվականի մարտի 24-ի N 348-Ն որոշման մեջ փոփոխություն կատարելու մասին”  ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը: Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները



	ՀՀ ֆինանսների նախարարություն: 07.06.2011թ. N 1/4.1-5/79986-11
	1. Նախագծին կից տեղեկանք-հիմնավորման համաձայն` Ոռոգման համակարգերի հիմնանորոգման 2011 թվականի ծրագրով նախատեսված աշխատանքների փոփոխությունները պայ​մա​նավորված են հրատապ լուծում պահանջող աշխատանքների ցանկում նոր օբյեկտներ ընդգր​կելու անհրաժեշտությամբ, ինչպես նաև ոռոգման շրջանը սկսելու հետ կապված մի շարք օբյեկտների հիմնանորոգման աշխատանքները 2012 թվական տեղափոխելու հանգամանքով: 

Այս կապակցությամբ հայտնում ենք, որ Հայաստանի Հանրապետությունում պետական միջնաժամկետ ծախսային ծրագրերի մշակման մշտապես գործող բարձրագույն խորհուրդի 20.05.2011թ-ի № 23.6/73888-11 որոշմամբ հաստատված ՀՀ 2012-2014 թվականների պետական բյու​ջե​ներից իրականացվելիք բյուջետային ծախսերի ֆինանսավորման կողմնորոշիչ չափա​քա​նակ​ներով ոռոգման համակարգերի հիմնանորոգման աշխատանքների համար միջոցներ նախատեսված չեն: Բացի այդ Նախագծով առաջարկվող նոր աշխատանքների կատարման առաջնահերթությունը, հրատապությունը և նպատակահարմարությունը չեն համադրվել ՀՀ կառավարության 24.03.2011թ-ի N348-Ն որոշմամբ (այսուհետ` Որոշում) նախատեսված աշխատանքների հետ: Ուստի Նախագծով առաջարկվող փոփոխությունները բավարար հիմնավորված չեն:

Միաժամանակ հիմնավորման կարիք ունի Նախագծի 1-ին կետի 1-ին ենթակետի ա պարբերությամբ առաջարկվող փոփոխությունը (Մուսալեռ, Շիրակ, Նոյեմբերյան ՋՕԸ-ների գծով նախատեսված աշխատանքները Որոշման հավելվածից հանելը), քանի որ նշված ՋՕԸ-ների մոտ Որոշմամբ նախատեսված աշխատանքների իրականացման արդյունքում ակնկալ​վում էր ավելի քան 1,153.0 հազար կվտ/ժ էլեկտրաէներգիայի և 580 հազ. մ3 ոռոգ​ման ջրի տնտեսում: Մինչդեռ Նախագծով դրանց փոխարեն առաջարկվող նոր աշխա​տանք​ների իրականացումից ակնկալվող արդյունքը սյունակներում ընդամենը նշվում է, որ կապահովվի որոշակի մակերեսով հողատարածքների բնականոն ոռոգումը:

2. Նախագծի 1-ին կետի 2-րդ ենթակետի «բ» պարբերությամբ լրացվող 4.1 կետի 2-րդ տողի և  «բ» պարբերությամբ լրացվող 5.1 կետի աշխատանքների կատարումից ակնկալվող իրա​տեսական արդյունքների վերաբերյալ համապատասխան տեղեկատվությունները լիար​ժեք չեն ներկայացվել (8-րդ ակնկալվող արդյունքը սյունակում ընդամենը նշվում է, որ կա​պա​հովվի ՀՄՀ ծրագրով նախատեսված համայնքների ներտնտեսային ցանցերի կառուցումը):

3. Նախագծով ներկայացված փոփոխություններով պայմանավորված անհրաժեշտ է փո​փոխություններն արտացոլել նաև «ԱՄԲՈՂՋԸ` ԸՍՏ ԱՌԱՋԻՆ ԲԱԺՆԻ», «ԱՄԲՈՂՋԸ` ԸՍՏ ԵՐԿՐՈՐԴ ԲԱԺՆԻ» և «ԱՄԲՈՂՋԸ` ԸՍՏ ԾՐԱԳՐԻ» տողերում` այդ թվում «տեխ. վե​րահսկ​ման արժեքը» սյունակի գծով: Բացի այդ ներկայացված փոփոխությունների արդ​յուն​քում Ոռոգման համակարգերի հիմնանորոգման 2011 թվականի ծրագրի ընդամենը գումարը չի համապատասխանում ՀՀ 2011 թվականի պետական բյուջեով հաստատված ցուցանիշին:

Հաշվի առնելով վերոգրյալները, ինչպես նաև աշխատանքների կատարման առաջ​նահերթություններն ու նպատակահարմարությունը` կարևորում ենք Նախագծում առա​ջարկվող յուրաքանչյուր աշխատանքի փոփոխության վերաբերյալ Հիդրո​տեխ​նիկա​կան կառուցվածքների անվտանգության հսկողության և զննման տեխնիկական հանձ​նա​ժո​ղո​վի մաս​նագիտական եզրակացության առկայությունը (ՀՀ կառավարության 08.05.2003թ-ի «Հիդ​րոտեխնիկական կառուցվածքների անվտանգության հսկողության և զննման կարգը սահ​մանելու մասին» N686-Ն որոշմամբ սահմանված ընթացակարգի 5-րդ կետի համաձայն):

Բացի այդ բացակայում են Նախագծով ներկայացված ավելացումների և լրացումների համապատասխան հաշվարկ-հիմնավորումները:
Միաժամանակ հայտնում ենք, որ Նախագծով ներկայացված փոփոխություններն առաջացնում են «Ոռոգման համակարգերի հիմնանորոգում» ծրագրի ՀՀ 2011 թվականի պետական բյուջեով նախատեսված հատկացումների` ըստ բյուջետային ծախսերի տնտեսագիտական դասակարգման հոդվածների վերաբաշխման անհրաժեշտություն: 

	Ներկայացվում է պարզաբանում:
Ներկայացվում է հիմնավորում:
Ընդունվել է:

Ընդունվել է:
Ընդունվել է:
Ընդունվել է:
Ընդունվել է:
	ՀՀ կառավարության 30.09.2010թ. N 1291-Ն որոշմամբ հաստատված ջրօգտագործող​ների ընկերություններին պետական ֆինանսական աջակցության միջոցառում​ների ռազմավարության 2.1.3.3 կետով նախատեսված է ջրօգտագործողների ընկերություններին 2012 թվականից սկսած տրամադրել բյուջետային փոխառություններ (2012-2014թթ.՝ 250 մլն դրամի չափով), ինչպես նաև ոռոգման համակարգեր  և ենթակառուցվածք ուղղվող կապիտալ ներդրումներ (սկսած 2012 թվականից՝ տարեկան 1.5 մլրդ դրամի չափով): Այդ առումով անհրաժեշտ է քննարկել նշված ծրագրերը հետագա տարիների բյուջեներում ներառելու հարցերը: Ընդ որում, տեղեկանք-հիմնավորման մեջ մանրամասնորեն ներկայացվել են համապատասխան փոփոխությունները և լրացումները:
Ներկայացված փոփոխությունները պայմանավորված են ոռոգման ջրամատակարարման ոլորտում հրատապ լուծում պահանջող առաջնահերթ  խնդիրներով: Այդ առումով սահմանափակ ֆինանսական ռեսուրսների բաշխումն իրականացվել է առաջնահերթության և հրատապության սկզբունքներից ելնելով: ընդ որում, նոր հրատապ աշխատանքների  իրականացման արդյունքում կապահովվի ջրամատակարարման բարելավումը, հողատարածքների բնականոն ոռոգումը, էլ. Էներգիայի ծախսի տնտեսումը:
Որոշման նախագծի մեջ կատարվել են համապատասխան փոփոխություններ:

Որոշման նախագծի մեջ կատարվել են համապատասխան փոփոխություններ:

Ստացվել է Հիդ​րոտեխնիկական կառուցվածքների անվտանգության հսկողության և զննման հանձնաժողովի կարծիքը:
Տեղեկանք-հիմնավորման մեջ մանրամասնորեն ներկայացվել են համապատասխան փոփոխությունները և լրացումները:
Որոշման նախագծի ընդունումից հետո սահմանված կարգով կկատարվեն համապատասխան հոդվածային փոփոխությունները:


ՀՀ ՏԿՆ ջրային տնտեսության պետական կոմիտեի նախագահ Անդրանիկ Անդրեասյան
